
I.  Pozadinske informacije    
 
Jačanje inovacija i digitalizacije u malim i srednjim poduzećima u BiH (projekat) koji se 
provodi po nalogu Ministarstva za ekonomsku saradnju i razvoj Savezne Republike Njemačke 
(BMZ), kao i Podrška EU za digitalizaciju malih i srednjih poduzeća (MSP) u Bosni i 
Hercegovini ''EU4DigitalSME'' koji sufinansira Evropska unija (aktivnost) ima za cilj 
povećanje kapaciteta BiH za pružanje podrške razvoju privatnog sektora kroz inovacije1 i 
digitalizaciju. Mala i srednja poduzeća moraju u sve većoj mjeri uvoditi inovacije i digitalna 
rješenja kako bi bila uspješna na lokalnom, regionalnom i međunarodnom tržištu.   
 
Ovaj projekat će dati doprinos poboljšanju konkurentnosti i inovacija bh. poduzeća nakon krize 
izazvane pandemijom Covid-19 i jačem utjecaju privatnog sektora na digitalnu integraciju 
zemlje u regionalni ekonomski prostor. 
 
1. CILJ I PRIORITETI POZIVA ZA DOSTAVLJANJE PRIJEDLOGA   

 
1.1. CILJ POZIVA ZA DOSTAVLJANJE PRIJEDLOGA   

 
Mala i srednja poduzeća (MSP) se bore sa brojnim izazovima koji ometaju njihov rast i 
produktivnost, a jedan od tih aspekata je i pristup finansijama i znanju. Mala i srednja 
poduzeća imaju potrebu da uvode inovacije većim usvajanjem tehnologija za poboljšanje 
produktivnosti, povećanjem efikasnosti, snižavanjem troškova i prevazilaženjem 
neujednačenosti informacija. U tom kontekstu, digitalna transformacija malih poduzeća 
utemeljena na informacijskim i komunikacijskim tehnologijama (IKT) je ključni faktor koji 
omogućava ekonomski rast i razvoj. 
 
Ovaj poziv za dostavljanje prijedloga će dati doprinos postizanju specifičnog cilja projekta, a 
to je da se ojačaju kapaciteti malih i srednjih preduzeća za tehnološku (digitalnu) 
transformaciju i digitalne inovacije“ 
 
Specifičan cilj poziva je da se poboljšaju istraživačko-razvojni kapaciteti malih i 
srednjih poduzeća koja se bave proizvodnjom u BiH i to kroz tehnološku (digitalnu) 
transformaciju i inovacije digitalnih tehnologija.  
 
 

Svi finansirani projekti moraju usvojiti najnovije digitalne tehnologije za transformaciju ka 
pametnijoj, zelenijoj i efikasnijoj proizvodnji po pitanju upotrebe resursa, u skladu sa najnovijim 
politikama EU.     
 
Očekuje se postizanje slijedećih indikatora do novembra 2024. godine u okviru ovog poziva:   
 

• Mala i srednja poduzeća koja se bave proizvodnjom podržana u okviru projekta koriste 
usluge IT kompanija, inkubatora, akceleratora ili tehnoloških instituta za uvođenje 
inovacija i/ili digitalnih rješenja.        
 

• Podržana mala i srednja poduzeća koja se bave proizvodnjom su identificirala 
poboljšanje u okviru dvije od pet slijedećih kategorija:   

i) Ušla su na nova tržišta (ili stekla grupe klijenata);  
ii) Uvela su novi poslovni model (uključujući i digitalne aspekte);  
iii) Uvela su nove proizvode ili usluge (uključujući digitalne proizvode ili 

usluge);  

 
1 Definicija ''inovacija'' Organizacije za ekonomsku saradnju i razvoj (OECD): ''Inovacija je provedba novog ili značajno 
poboljšanog proizvoda (robe ili usluge) ili procesa, nove marketinške metode ili nove organizacijske metode u poslovnim 
praksama, organizaciji radnog mjesta ili eksternim odnosima.'' 

iv) Poboljšala su svoju digitalnu zrelost2;  
v) Uvela su (proces) inovacija. 

 
1.2.  FINANSIJSKA SREDSTVA KOJA DODJELJUJE UGOVORNI ORGAN    

 
Okvirni iznos grant sredstava koja se stavljaju na raspolaganje u okviru ovog poziva je 
100.000 EUR (195.583,00 BAM). 
 
Veličina grantova 
 
Svaki od grantova za koji se podnosi prijava u okviru ovog poziva za dostavljanje prijedloga 
mora biti između minimalnog i maksimalnog iznosa:  
 

• Minimalni iznos: 10.000 EUR (19.558,30 KM)  

• Maksimalni iznos: 15.000 EUR (29.337,45 KM). 
 
Svaki od grantova za koji se podnosi prijava u okviru ovog poziva za dostavljanje prijedloga 
mora iznositi najmanje 50% ukupnih prihvatljivih troškova (za određeni projekat), odnosno 
50% ukupne vrijednosti projekta.   
 
Razlika između ukupnog troška projekta i iznosa koji se traži od  ugovornog organa  (GIZ 
GmbH) se mora finansirati iz sredstava koja nisu sredstva budžeta Vlade Savezne Republike 
Njemačke, budžeta Evropske unije i budžeta Evropskog razvojnog fonda.3  
 
GIZ GmbH u svojstvu ugovornog organa ovog poziva zadržava pravo da ne dodijeli 
cjelokupna raspoloživa sredstva.   
 
2. PRAVILA POZIVA ZA DOSTAVLJANJE PRIJEDLOGA   

 

2.1.  USLOVI UČEŠĆA   
  

Ovaj poziv ima tri uslova učešća koji se odnose na:  
1. Podnositelja prijave, odnosno subjekat koji dostavlja obrazac za prijavu 
(2.1.1), 
2. Projekte za koje mogu biti dodijeljena grant sredstva (2.1.2) 
3. Vrste troškova koji se mogu uzeti u obzir prilikom određivanja iznosa granta 
(2.1.3).  
 

2.1.1. Podobnost podnositelja prijave    

 
Podobnost podnositelja prijave 
U cilju ispunjavanja uslova za učešće, podnositelj prijave u mora:     

− Biti pravno lice,    

− Imati sjedište u Bosni i Hercegovini,   

− Spadati u kategoriju malih i srednjih poduzeća*, 

− Poslovati u sektoru proizvodnje,   

− Biti registriran najkasnije do 30. juna 2020.,   

− Biti direktno odgovoran za pripremu i upravljanje projektom.  
  

 
2 Digitalna zrelost se odnosi na napredak ili izvrsnost određene organizacije u usvajanju i provedbi digitalizacije u različitim 
oblastima. Procjena digitalne zrelosti obuhvata trenutni nivo digitalizacije organizacije u različitim oblastima, kao što su prodaja i 
marketing, korisničke usluge, upravljanje lancem nabavke i operacija. 
3 U slučaju kada se određeni grant finansira sredstvima Evropskog razvojnog fonda, svaki pomen sredstava Evropske unije mora 
se shvatiti na način da se odnosi na sredstva Evropskog razvojnog fonda.     

* Mala i srednja poduzeća su poduzeća koja zapošljavaju do 250 osoba i koja imaju godišnji 
promet do 50 miliona EUR i/ili godišnji bilans stanja do 43 miliona EUR. Podnositelji prijave 
koji učestvuju u ovom pozivu za dostavljanje prijedloga moraju provjeriti svoj status tako što 
će popuniti upitnik za samoprocjenu MSP koji na raspolaganje stavlja Evropska komisija. 
Obratite pažnju na to da podnositelji prijave koji posjeduju udio u drugim poduzećima na 
osnovu vlasničkih prava/prava na kapital/prava glasanja, moraju uključiti podatke o povezanim 
poduzećima u izračune sačinjene u vezi sa brojem osoblja, prometom i bilansom stanja 
koristeći Smjernice za korisnike za definiranje MSP. 
 
Nadalje, obratite pažnju da je grantove u okviru ovog poziva za dostavljanje prijedloga 
moguće dodijeliti samo u skladu sa propisima o državnoj pomoći Evropske komisije, 
odnosno pomoći male vrijednosti. Pomoć male vrijednosti predstavlja državnu pomoć4 
koja se daje za jedno poduzeće koje ne prelazi 200,000 EUR tokom perioda od tri 
fiskalne godine. Podnositelji prijave koji su primali državnu pomoć tokom perioda od 
tri fiskalne godine moraju kontaktirati ugovorni organ u vezi sa njihovom podobnošću 
za učešće u ovom pozivu za dostavljanje prijedloga. Podnositelji prijave se također 
moraju osigurati da spriječe bilo kakvu vrstu tržišne distorzije, kao što je nedostatak 
slobodnog i otvorenog natjecanja na tržištu, bilo kroz interne aktivnosti ili 
preovladavajuće tržišne uslove. Podnositelji prijave koji su ostvarili oporeziv prihod u 
Njemačkoj i podliježu ograničenoj poreskoj obavezi u Njemačkoj moraju kontaktirati 
ugovorni organ u vezi sa njihovom podobnošću za učešće u ovom pozivu za 
dostavljanje prijedloga.5  
 
Napominjemo da potencijalni podnositelji prijave ne mogu učestvovati u ovom pozivu ili dobiti 
grantove ukoliko se nalaze u nekoj od situacija navedenih u Odjeljku 2.6.10.1 Praktičnog 
vodiča za postupke ugovaranja za spoljne aktivnosti EU (PRAG) i izjavi(ama) podnositelja 
prijave. Podnositelji prijave moraju dati izjavu kao podnositelji prijave i izjaviti da nijedna od 
ovih situacija nije primjenjiva.    
 

2.1.2. Pihvatljivi projekti   

 
Definicija 
 
Projekat se sastoji od niza aktivnosti.   
 
Trajanje 
 
Planirano trajanje projekta ne može biti duže od 6 mjeseci.   
 
Lokacija 
 
Prihvatljivo područje je cjelokupna teritorija Bosne i Hercegovine.   
 
Oblasti djelovanja 
 
Specifične oblasti djelovanja ovog poziva se zasnivaju na nalazima Procjene spremnosti malih 
i srednjih poduzeća u Bosni i Hercegovini za digitalnu transformaciju koja je provedena u aprilu 
2023. Ovo istraživanje je za cilj imala procjenu kapaciteta malih i srednjih poduzeća u BiH za 
digitalnu transformaciju i identificirala je osam dimenzija spremnosti za digitalnu transformaciju 
(za više detalja vidjeti dokument '' Procjena spremnosti malih i srednjih poduzeća u Bosni i 
Hercegovini za digitalnu transformaciju''). U skladu sa ciljevima ovog poziva za dostavljanje 

 
4 Državna pomoć se definira kao prednost u bilo kojem obliku koju nacionalni javni organi daju poduzećima na selektivnoj osnovi.. 
5 Za više informacija vidjeti slijedeću web stranicu: https://www.gesetze-im-internet.de/estg/__49.html. 

https://ec.europa.eu/growth/tools-databases/SME-Wizard/smeq.do;SME_SESSION_ID=24OjabTv7Fz0cFEYgvr_bGWlo_qvMpu16bj9r8DbdD19J2MDKEV6!1872456786?execution=e1s1
https://ec.europa.eu/docsroom/documents/42921/attachments/1/translations/hr/renditions/native

prijedloga, od osam dimenzija prepoznatih u navedenom dokumentu, ovaj poziv akcenat 
stavlja na slijedećih pet dimenzija za ciljano djelovanje: 
 
Dimenzija 1: Digitalna transformacija internih operacija i upravljanje resursima   
 
Dimenzija 1 obuhvata različite aspekte, kao što su upravljanje inventarom i materijalom, 
upravljanje logistikom, upravljanje podacima za proizvode i usluge, interno održavanje 
opreme, vozila i postrojenja, sistemi upravljanja lancem nabavke, upravljanje klijentima, 
postprodajne usluge, upravljanje procesom proizvodnje, upravljanje digitalnim dokumentima, 
kao i kompjuterske mreže, baze podataka, e-mail i web stranice. Ova dimenzija se fokusira 
na korištenje digitalnih tehnologija za pojednostavljenje procesa, automatizaciju zadataka, 
poboljšanje efikasnosti i produktivnosti i poboljšanje korisničkih usluga. 
 
Dimenzija 3: Integrirana digitalna prodaja i lanac nabavke     
 
Dimenzija 3 naglašava značaj integriranja digitalnih sistema u procese lanaca prodaje i 
nabavke, uključujući web radnje, platforme za elektronsku trgovinu i sisteme za upravljanje 
lancem nabavke. Korištenjem takvih integriranih sistema, poduzeća mogu postići bolju 
efikasnost, niže troškove i zadovoljnije klijente na osnovu bolje koordinacije i dijeljenja 
podataka. 
 
Dimenzija 5: Integrirani dizajn proizvoda i automatizacija   
 
Dimenzija 5 ističe značaj spajanja IT sistema i procesa dizajniranja i proizvodnje proizvoda. 
Ova dimenzija se posebno fokusira na upotrebu tehnologija za kompjuterski potpomognuti 
dizajn (CAD) i kompjuterski potpomognutu proizvodnju (CAM), kao i tehnologije robotike i 
automatizacije, poput identifikacije radio frekvencije (RFID) i identifikacije bar kodova. 
Integriranjem ovih tehnologija, poduzeća mogu svesti na minimum greške, poboljšati kontrolu 
kvaliteta i povećati brzinu i agilnost svojih procesa proizvodnje. Ovaj pristup nudi 
sveobuhvatno i integrirano rješenje za digitalnu transformaciju u industriji proizvodnje. 
 
Dimenzija 6: IT podrška  
 
Dimenzija 6 naglašava značaj IT podrške i naprednih digitalnih tehnologija za postizanje 
uspješne digitalne transformacije. Obuhvata niz tehnologija, uključujući cloud sisteme, 
blockchain tehnologiju, analitiku velikih podataka i Internet stvari, kao i osnovnu infrastrukturu 
neophodnu za njihovu provedbu. Ove tehnologije imaju potencijal za pokretanje inovacija i 
poboljšanje poslovnih operacija na osnovu bolje analize podataka, veće povezanosti i bolje 
efikasnosti. Zajedno čine solidnu osnovu za organizacije koje žele ostati konkurentne u 
današnjem digitalnom svijetu koji se brzo mijenja. 
 
Dimenzija 8: Napredne digitalne tehnologije  
 
Ova dimenzija obuhvata najnovije tehnologije, poput virtuelne stvarnosti (VR) i proširene 
stvarnosti (AR), dronova i 3D štampe. Ove tehnologije omogućavaju poduzećima da stvore 
prožimajuća i interaktivna iskustva, provode efikasne i precizne provjere i stvaraju složene 
fizičke predmete velike preciznosti i brzine. Uvođenjem ovakvih naprednih tehnologija i 
nuđenjem jedinstvenih i inovativnih načina komuniciranja sa klijentima, poboljšanjem 
operacija i povećanjem produktivnosti, poduzeća mogu steći konkurentsku prednost. 
 
Napomena: Prioritet će imati projekti koji se odnose na dimenzije 5, 6 i 8. 

Vrste projekata 
 
Projekti koji s u skladu sa ciljem navedenim u odjeljku 1.1 i pet ciljanih dimenzija djelovanja 
su prihvatljivi. 
 
Slijedeće vrste projekata nisu prihvatljive:    

− Projekti koji se prvenstveno ili isključivo fokusiraju na sponzorstva za pojedince kako 
bi učestvovali u radionicama, seminarima, konferencijama i kongresima;   

− Projekti koji uključuju isključivo nabavku opreme ili gotovog softvera 

− Projekti koji se prvenstveno ili isključivo fokusiraju na stipendije za studije pojedinaca; 

− Pripremne studije ili izrada idejnih projekata za aktivnosti koji su dio provedbe projekta; 

− Projekti koji imaju negativan utjecaj na okoliš; 

− Projekti vezani za političke stranke; 

− Projekti koji su počeli prije ugovaranja. 
 
Prihvatljive aktivnosti 

  
Okvirna lista aktivnosti koje se mogu finansirati u okviru ovog poziva je data ispod:     

- Kupovina isključivo inovativnih materijala kao osnove za inovacije vezane za nove 
proizvode; 

- Razvoj novih (digitalnih) proizvoda i/ili usluga; 
- Uvođenje modula planiranja resursa poduzeća (ERP);   
- Digitalizacija procesa lanca prodaje i nabavke (tj. web radnje, platforme za 

elektronsku trgovinu, sistemi za upravljanje lancem nabavke, itd.); 
- Upotreba tehnologija za kompjuterski potpomognuti dizajn (CAD) i kompjuterski 

potpomognutu proizvodnju (CAM), kao i tehnologije robotike i automatizacije, poput 
identifikacije radio frekvencije (RFID) i identifikacije bar kodova; 

- Uvođenje cloud sistema, blockchain tehnologije, analitike velikih podataka i interneta 
stvari, virtuelne stvarnosti (VR) i proširene stvarnosti (AR), itd.; 

- Uspostavljanje infrastrukture za istraživanje i razvoj u malim i srednjim poduzećima.   

 
Napominjemo da lista prihvatljivih aktivnosti nije konačna.   
 
Prednost u okviru poziva će imati aktivnosti sa velikim nivoom finalizacije proizvoda, usluge ili 
poslovnog modela.   
 
Podnositelji prijava se moraju osigurati da su predložene aktivnosti u skladu sa navedenim 
ciljevima i pet ciljnih dimenzija. Pored toga, svaki projektni prijedlog mora uključivati 
usluge. Relevantne usluge i sredstva moraju biti međusobno povezani. Nabavka 
opreme i/ili paketa softvera bez ikakve prilagodbe potrebama poduzeća se ne može 
smatrati zasebnim projektom. 
 
Svi projekti koji se finansiraju se moraju odnositi na: 

• Digitalnu transformaciju poslovnih procesa,   

• Pitanja javne koristi, a posebno ona pitanja koja doprinose promoviranju 
ravnopravnosti spolova, stvaranju radnih mjesta, kvalifikacijskom nivou radnih 
mjesta/uposlenika i uposlenica, sprečavanju ''odliva mozgova'', itd.      
 

Provedba projekta se treba zasnivati na principima jednakog tretmana u cilju izbjegavanja 
diskriminacije na osnovu etničke pripadnosti, spola, nacionalnosti, starosne dobi, seksualne 
orijentacije, jezika ili religije.        

Finansijska podrška korisnicima koji su treća lica6  

 
Podnositelji prijava ne mogu predlagati finansijsku podršku korisnicima koji su treća lica.   
 
Vidljivost 
 
Korisnici grantova moraju poduzeti sve neophodne korake kako bi objavili činjenicu da su 
Evropska unija i Ministarstvo za ekonomsku saradnju i razvoj Savezne Republike Njemačke 
(BMZ) finansirali projekat i da projekat provodi GIZ GmbH, kao da se i njihovi projekti 
finansiraju u sklopu ovog projekta.   
 
U onoj mjeri u kojoj je to moguće, projekti koje u potpunosti ili djelimično finansira Evropska 
unija i Ministarstvo za ekonomsku saradnju i razvoj Savezne Republike Njemačke (BMZ) 
moraju uključivati informacije i komunikacijske aktivnosti koje za cilj imaju podizanje svijesti 
(među specifičnom ili širom publikom) o razlozima za provedbu projekta i moraju pominjati 
podršku koju projektu (u zemlji ili relevantnoj regiji) pruža Evropska unija i Ministarstvo za 
ekonomsku saradnju i razvoj Savezne Republike Njemačke (BMZ). Također se moraju pružiti 
informacije o rezultatima i utjecaju ove podrške. 
 
Broj projektnih prijedloga i grantova po podnositelju prijave 
 
Podnositelj prijave (malo i srednje poduzeće) ne može dostaviti više od 1 (jednog) projektnog 
prijedloga za ovaj poziv.   

 
2.1.3. Prihvatljivi troškovi 

 
Samo ''prihvatljivi troškovi'' mogu biti pokriveni grantom i uključeni kao troškovi u ukupni 
budžet. Kategorije prihvatljivih i neprihvatljivih troškova su navedene ispod. Svi podnositelji 
prijave se moraju osigurati da dostavljaju realističan i troškovno učinkovit budžet. 
 
Prihvatljivi troškovi su troškovi koji nastanu podnositeljima prijave tokom provedbe projekta u 
svrhu provedbe prihvatljivih aktivnosti u skladu sa odredbama Smjernica za podnositelje 
prijava. 
 
Ti troškovi moraju biti: 

− Neophodni za provedbu projekta koji je predmet granta; 

− Stvarni, navedeni u budžetu i dio ugovora; 

− Opravdani, mora ih se moći identificirati i provjeriti, a posebno moraju biti zavedeni u 
računovodstvenoj evidenciji podnositelja prijave; 

− Podržani originalnim dokumentima koje će provjeriti ugovorni organ; 

− Troškovi koji su podnositeljima prijave nastali tokom provedbe projekta; 

− U skladu sa lokalnim zakonima; 

− Troškovi koji nisu navedeni pod ''neprihvatljivi troškovi''. 
 
Prihvatljivi direktni troškovi  
 
Slijedeći direktni troškovi podnositelja prijave finansirani iz sredstava granta su prihvatljivi:  

− Troškovi usluga, obuka, certificiranja, promoviranja, itd.    

− Troškovi kupovine nove opreme, mašina i alata  koji se nabavljaju specifično za 

provedbu projekta. Vlasništvo nad nabavljenim stvarima će biti preneseno na kraju 

 
6 Ova treća lica nisu povezani subjekti, saradnici, partneri (supodnositelji prijava) niti izvođači.    

projekta. Maksimalni iznos koji je moguće potrošiti na kupovinu opreme, mašina, 

alata iznosi 50% iznosa granta, samo ukoliko se može dokazati da je to dio 

integriranog napora, da je neodvojivo od ostatka projekta i apsolutno neophodno za 

njegovu provedbu.                   

− Kupovina gotovog softvera i licenci 

− Razvoj novog softvera od strane eksternih pravnih i fizičkih lica 

− Putni troškovi do 5% ukupne vrijednosti projekta. Mogu se koristiti za obuke, studijska 

putovanja i ključne aktivnosti. 

 
Slijedeći direktni troškovi podnositelja prijave finansirani iz vlastitih sredstava podnositelja 

prijave su prihvatljivi:  

− Plata projektnog osoblja angažiranog kako bi se osigurala nesmetana provedba 

projekta (koja odgovara stvarnim bruto platama u poduzeću, uključujući i doprinose za 

socijalno osiguranje i druge troškove vezane za naknade; plate i troškovi ne smiju biti 

veći od onih koje obično snosi podnositelj prijave); maksimalni procenat troškova 

osoblja ne smije biti veći od 30% ukupne vrijednosti projekta. Napomena: 

Podnositelji prijave troškove osoblja mogu smatrati samo sufinansiranjem i ovi 

troškovi se ne mogu finansirati iz grant sredstava.          

− Troškovi usluga, obuka, certificiranja, promoviranja, itd. 

− Troškovi kupovine nove opreme, mašina i alata koji se nabavljaju specifično za 

provedbu projekta.  

− Kupovina gotovih softverskih paketa i licenci 

− Razvoj softvera od strane ekternih pravnih i fizičkih lica 

− Troškovi renoviranja postojećih radnih prostora i laboratorija kako bi se iste prilagodile 

potrebama projekta(maksimalno 20% vlastitog učešća).  

− Putni troškovi i dnevnicer za projektno osoblje direktno vezani za aktivnosti projekta 

(obuke, studijska putovanja, sajmovi...) 

Napomena: Nabavka opreme se ne može smatrati zasebnim projektom. Kako bi bila 
prihvatljiva, mora biti dio integriranog napora, neodvojiva od ostatka projekta i 
apsolutno nužna za njegovu provedbu. Kupovina opreme i paketa softvera može činiti 
maksimalno 50% dodijeljenog iznosa. Podnositelji prijave čiji budžeti ne odražavaju 
postavljeno ograničenje će biti isključeni iz procesa odabira.       

 
Neprihvatljivi troškovi 
 
Slijedeći troškovi su neprihvatljivi:  

− Administrativni/operativni/indirektni troškovi;  

− Režijski troškovi (električna energija, grijanje, vodosnabdijevanje, internet, itd.);  

− Dugovi i naknade za servisiranje duga (kamate); 

− Provizija za gubitke ili potencijalne buduće obaveze; 

− Troškovi prijavljeni od strane podnositelja prijave i finansirani u okviru druge aktivnosti 
ili radnog programa podržanog grantom Evropske unije (uključujući Evropski razvojni 

fond), sredstvima Vlade Savezne Republike Njemačke ili bilo kojeg drugog donatora 
(drugim riječima, nije dozvoljeno duplo finansiranje istih aktivnosti); 

− Troškovi potrošnog materijala, osim ako je riječ o inovativnim materijalima za kreiranje 
novog proizvoda; 

− Kupovina zemljišta i/ili zgrada;   

− Kupovina automobila 

− Kredit za treća lica;   

− Porezi, uključujući PDV;  

− Carine i uvozne dadžbine ili bilo koje druge naknade;   

− Zatezne kamate i troškove parnice; 

− Gubici uslijed valutnog kursa; 

− Polovna oprema; 

− Troškovi garancija i slične naknade;   

− Rezerve za nepredviđene izdatke; 

− Doprinosi u naturi. 
 

2.2.  KAKO SE PRIJAVITI I PROCEDURE KOJE JE POTREBNO ISPOŠTOVATI   

 
Poziv za dostavljanje prijedloga počinje 29.08.2023. i završava se 18.09.2023. u 16:00 sati 
(CET+1 zona). Projektne prijedloge je potrebno dostaviti putem web stranice 
www.eu4digitalsme.ba u gore navedenom roku. Projektni prijedlozi koji budu dostavljeni na 
bilo koji drugi način neće se uzeti u razmatranje. Dokumenti za prijavu moraju biti 
popunjeni na engleskom jeziku ili BHS jeziku.   
 
Dokumenti koje je potrebno učitati u sistem: 

1. Obrazac za prijavu (Prvi dio – Podaci o podnositelju prijave i Drugi dio – Projektni 
prijedlog)  

2. Budžet 
3. Izjave podnositelja prijave (opća izjava, izjava o statusu MSP, izjava o pomoći male 

vrijednosti (De-minimis), antikorupcijska izjava, izjava o poreskoj obavezi u SR 
Njemačkoj, Izjava o procjeni konkurencije)    

4. Prateći dokumenti. 
 
Popunjavanje svih odjeljaka obrasca za prijavu, uključujući i budžet je obavezno, kao i 
učitavanje svih zahtijevanih dokumenata (izjave i prateći dokumenti). Svi dokumenti, osim 
budžeta, moraju biti u .pdf formatu. Budžet treba biti u .xlsx formatu. 
 
Nakon što su svi dokumenti učitani, podnositelj prijave će moći dostaviti projektni prijedlog 
tako što će odabrati dugme ''POŠALJI APLIKACIJU''.    
 
Podnositelji prijave se pozivaju da dostave svoj projektni prijedlog nekoliko dana prije roka za 
dostavu kako bi izbjegli potencijalne probleme tokom procesa dostavljanja.   
 
Podaci navedeni u prijavi trebaju biti ažurni, istiniti, iscrpni, dosljedni i trebaju omogućavati 
sveobuhvatnu procjenu prijedloga.   
 
Pojašnjenja će se tražiti samo ukoliko su pružene informacije nejasne i stoga sprečavaju 
ugovorni organ da provede objektivnu procjenu. Značajne nedosljednosti u dokumentima za 
prijavu mogu dovesti do odbijanja projektnog prijedloga. 
 
Projektni prijedlozi dostavljeni nakon roka će biti odbijeni. Verzije prijedloga na papiru i/ili 
štampane verzije prijedloga neće biti prihvaćene. 

http://www.eu4digitalsme.ba/

Sistem neće dozvoliti dostavljanje obrasca za prijavu bez svih traženih dokumenata 
koje je potrebno ispuniti i pratećih dokumenata. 
 
Podnositelji prijave će dobiti automatsku potvrdu putem e-maila nakon uspješnog 
dostavljanja projektnog prijedloga. 
 

2.2.1.  Dodatne informacije vezane za proces prijave    

 
Informacijska sesija vezana za ovaj poziv će biti održana u skladu sa rasporedom navedenim 
u Odjeljku 2.5.2 Okvirni raspored. 
 
Pitanja vezana za ovaj poziv mogu se slati na slijedeću e-mail adresu: eu4digitalsme@giz.de, 
najkasnije do 11.09.2023. Naslov e-maila mora uključivati upućivanje na poziv 
eu4digitalsme@giz.de. Odgovori će biti poslani najkasnije do 13.09.2023.  
 
Ugovorni organ nije u obavezi da pruža pojašnjenja vezana za pitanja primljena nakon gore 
navedenog datuma, 11.09.2023.  
 
U cilju osiguravanja jednakog tretmana svih podnositelja prijave, ugovorni organ ne može 
davati prethodna mišljenja o prihvatljivosti prijave, predloženog projekta ili bilo kojih specifičnih 
aktivnosti.   
 
Sva pitanja i odgovori i druga važna obavještenja će biti objavljena na web stranici projekta 
www.eu4digitalsme.ba. Stoga toplo preporučujemo da redovno posjećujete gore navedenu 
web stranicu kako biste imali ažurne informacije o pitanjima i odgovorima koji će možda biti 
objavljeni.    
 
Tehnička pitanja vezana za online dostavljanje projektnih prijedloga se moraju poslati na 
slijedeći e-mail: info@eu4digitalsme.ba.   
 
 
2.3. EVALUACIJA I ODABIR PROJEKTNIH PRIJEDLOGA   

 
Ugovorni organ će uz pomoć eksternih procjenitelja koji će raditi u parovima (par procjenitelja 
za jedan prijedlog) pregledati i evaluirati dostavljene projektne prijedloge.   
 
2.3.1. Administrativna provjera i provjera prihvatljivosti    
 
(a) Administrativna provjera   
 
Tokom administrativne provjere prijedloga će biti procijenjeno:       
 

1. Da li je popunjen objavljeni obrazac za prijavu, da li je digitalno čitak i da li je na BHS 
ili engleskom jeziku;   

2. Da li su izjave podnositelja prijave popunjene i potpisane;   
3. Da li je priložen budžet, da li je uravnotežen, predstavljen u zahtijevanom formatu i 

naveden u BAM;    
4. Da li je trajanje aktivnosti u skladu sa predviđenim rokom;   
5. Da li je zahtijevani iznos granta između 19.558,30 BAM (10.000 EUR) i 29.337,45 

(15.000 EUR) (minimalni i maksimalni dozvoljeni iznos); 
6. Da li zahtijevani iznos granta iznosi najmanje 50% ukupnih prihvatljivih troškova, 

odnosno ukupne vrijednosti projekta. 
 
 
 

http://www.eu4digitalsme.ba/
mailto:info@eu4digitalsme.ba.

(b) Provjera prihvatljivosti 
  
Provjera prihvatljivosti će se vršiti na osnovu pratećih dokumenata koje zahtijeva ugovorni 
organ. Prateći dokumenti kao dio inicijalnog paketa dokumentacije se trebaju pripremiti/dobiti 
i priložiti, naime:  
 

a. Skeniran original ili skenirana ovjerena fotokopija uvjerenja o poreznoj registraciji sa ID 
brojem; 

b. Skeniran original ili skenirana ovjerena fotokopija trenutnog/aktuelnog rješenja o 
registraciji; 

c. Skeniran original ili skenirana ovjerena fotokopija posljednjeg obavještenja o 
razvrstavanju pravnog lica prema klasifikaciji djelatnosti izdat od strane nadležnog 
statističkog organa; 

d. Skeniran original ili skenirana ovjerena fotokopija bilansa stanja i bilansa uspjeha 
vodećeg podnositelja prijave za 2020., 2021. i 2022. godinu (ovjerene od strane APIF-a 
odnosno AFIP-a); 

e. Skeniran original potvrde o broju zaposlenih izdat od relevantne poreske ispostave, ne 
starije od 3 mjeseca od krajnjeg roka za dostavu aplikacija; 

f. Skeniran original potvrde, ne starije od 3 mjeseca od krajnjeg roka za dostavu 
aplikacija, da MSP nema dospjelih/neizmirenih poreskih obaveza i/ili dugova za 
naknade plata i doprinosa; 

g. Skeniran original potvrde, ne starije od 3 mjeseca od krajnjeg roka za dostavu 
aplikacija, da MSP nema neizmirenih obaveza po osnovu indirektnih poreza (samo za 
PDV obveznike); 

h. Skeniran original potvrde, ne starije od 3 mjeseca od krajnjeg roka za dostavu prijava, 
da protiv MSP nije pokrenut postupak stečaja ili likvidacije u skladu sa primjenjivim 
propisima u BiH; 

i. Skeniran original potvrde, ne starije od 3 mjeseca od krajnjeg roka za dostavu prijava, 
da odgovorno lice u MSP nije osuđivano pravomoćnom presudom za krivična djela 
(organiziranog kriminala, korupcije, prevare ili pranja novca) u skladu sa primjenjivim 
propisima u Bosni i Hercegovini;        

j. Potvrda, ne starija od 3 mjeseca od krajnjeg roka za dostavu prijava, da pravno lice 
(MSP) nije osuđivano pravomoćnom presudom za krivična djela (organiziranog 
kriminala, korupcije, prevare ili pranja novca) u skladu sa primjenjivim propisima u Bosni 
i Hercegovini. 

 
Svi prateći dokumenti će biti provjereni i informacije sadržane u njima će biti upoređene sa 
informacijama navedenim u obrascu za prijavu. U slučaju odstupanja, prijedlog će biti odbijen.   
  
Zahtijevani prateći dokumenti moraju biti učitani u skladu sa uputama navedenim iznad. 
Podnositelji prijave moraju obratiti pažnju na vrijeme neophodno za dobijanje zvaničnih 
dokumenata od relevantnih organa.   
  
Prijave bez svih zahtijevanih pratećih dokumenata će biti odbijene.   
 
2.3.2. Procjena kvalitete  

 
Procjene kvalitete će se zasnivati na tabeli za evaluaciju i uputama objavljenim u Smjernicama 
za podnositelje prijava. Svaki prijedlog će se procjenjivati odvojeno i nezavisno od strane dva 
procjenitelja.  
Svaki bod koji je osnova za rangiranje projekta je aritmetički prosjek bodova koje daju 
relevantni procjenitelji. 
Ukoliko pojedinačni bodovi određenog para koji vrši procjenu odstupaju za 30% ili više, 
procjenitelji će rezultate svojih pojedinačnih procjena dostaviti Odboru za grantove, a dodatni 
procjenitelj će biti uključen u proces procjene. Ova osoba će slijediti isti postupak procjene. 

U slučaju da procjena poziva za dostavljanje prijedloga pokaže da predloženi projekat ne 
ispunjava uslove učešća navedene u Odjeljku 2.1 ovog dokumenta, projektni prijedlog će biti 
odbijen samo na toj osnovi. 
 
Ukoliko se u bilo kojoj fazi procesa evaluacije pokaže da jedan ili više uslova učešća nisu 
ispunjeni, projektni prijedlog će biti proglašen neprihvatljivim i povučen iz procesa procjene. 
 
Podnositelji prijava moraju poštivati sve kriterije navedene u Smjernicama za 
podnositelje prijava. Ukoliko su bilo koje od zahtijevanih informacija netačne ili nepotpune, 
projektni prijedlog može biti odbijen samo na toj osnovi i neće biti predmet dalje procjene.      
 
Projektni prijedlozi dostavljeni online će biti predmet dodatne evaluacije kvalitete, uključujući 
procjenu predloženog budžeta i kapaciteta podnositelja prijave na osnovu evaluacijskih 
kriterija u tabeli za evaluaciju prikazanoj ispod.   
 
Bodovanje 
 
Tabela za evaluaciju je podijeljena u odjeljke i pododjeljke. Svaki pododjeljak dobija broj 
bodova između 1 i 5, na slijedeći način: 1 = vrlo loše, 2 = loše, 3 = adekvatno, 4 = dobro, 5 = 
vrlo dobro.  
 
Svi projektni prijedlozi će se procjenjivati na osnovu slijedećih kriterija:   
 
Tabela za evaluaciju 

Odjeljak 
Maksimalni 

broj 
bodova 

1. Finansijski i operativni kapacitet   15 

1.1 Omjer profitabilnosti podnositelja prijave (MSP) (neto prihod/ukupni 
godišnji prihod)   

5 

1.2 Nivo digitalne spremnosti i digitalne sposobnosti7 MSP da uvede 
digitalne tehnologije u poslovne procese 

5 

1.3 Da li podnositelj prijave ima iskustva sa provedbom projekata koje 
finansiraju međunarodni donatori? 

5 

2. Relevantnost 45 

2.1 U kojoj mjeri je projekat relevantan za ciljeve poziva vezane za 
kapacitete za istraživanje i razvoj i digitalnu transformaciju MSP? 

5x2* 

2.2 Na koje dimenzije se odnosi projekat? 
       i.    Dimenziju 1 
       ii.   Dimenziju 3 
       iii.  Dimenziju 5 
       iv.  Dimenziju 6 
       v.   Dimenziju 8 

5 

2.3 Da li podnositeljem prijave (MSP) upravlja žena i/ili su u MSP aktivno 
uključene žene? 

5x2* 

2.4 Da li projekat uključuje: 
       i)     Ulazak na nova tržišta; 
       ii)    Uvođenje novog poslovnog modela 
       iii)   Uvođenje novih proizvoda ili usluga 

5 

 
7 Digitalna spremnost se odnosi na spremnost određene organizacije da uspješno provede inicijativu 
za digitalnu transformaciju. Digitalna sposobnost se odnosi na spremnost određene organizacije da 
koristi digitalne tehnologije i alate kako bi postigla svoje poslovne ciljeve. 

       iv)   Poboljšanje digitalne zrelosti8 MSP 
       v)    Procesne inovacije. 

2.5 Da li je podnositelj prijave (MSP) učestvovao u 
obukama/radionicama/konferencijama organiziranim u okviru projekata 
Inno/Digi (EU4DigitalSME)? 

5 

2.6 Da li projekat pokazuje razvoj kapaciteta za istraživanje i razvoj i 
predlaže inovativna rješenja? 

5x2* 

3. Dizajn 15 

3.1 U kojoj mjeri je dizajn projekta koherentan? Da li prijedlog navodi 
očekivane rezultate koji će biti postignuti u okviru projekta? Da li su 
rezultati realistični?  Da li su aktivnosti izvodive i dosljedne po pitanju 
očekivanih rezultata (uključujući i vremenski okvir)? 

5x2* 

3.2 U kojoj mjeri projekat uključuje javne koristi (stvaranje radnih mjesta, 
kvalifikacijski nivo radnih mjesta/uposlenika i uposlenica, sprečavanje 
''odliva mozgova'', itd.)? 

5 

4. Održivost 15 

4.1 Da li su očekivani rezultati predloženog projekta u operativnom i 
finansijskom smislu održivi? 

5 

4.2 Da li su očekivani rezultati predloženog projekta okolišno održivi (npr. 
zelena tranzicija poduzeća – smanjenje otpada, upotreba održivog 
materijala, upotreba manje količine energije, itd.)? 

5x2* 

5. Budžet i troškovna efikasnost 10 

5.1 Da li su aktivnosti na odgovarajući način navedene u budžetu? 5 

5.2 Da li je omjer između procijenjenih troškova i rezultata zadovoljavajući? 5 

Maksimalni ukupni broj bodova   100 
**: Ovaj broj bodova se množi sa 2 zbog njegovog značaja    
 

Ukoliko ukupni broj bodova za Odjeljak1 (finansijski i operativni kapacitet) iznosi manje od 6, 
projektni prijedlog će biti odbijen. Ukoliko broj bodova za omjer profitabilnosti podnositelja 
prijave (MSP) iznosi 1, projektni prijedlog će biti odbijen. 
 
Ukoliko ukupni broj bodova za Odjeljak 2 (Relevantnost) iznosi manje od 27, projektni prijedlog 
će biti odbijen. 
 
Nadalje, ukoliko se tokom evaluacije utvrdi da projektni prijedlog ne dovodi do javne koristi, 
aplikacija će biti odbijena samo na toj osnovi. 
 
Privremeni odabir  
 
Nakon evaluacije će biti izrađena tabela kako bi se sačinila lista i rangirali projektni prijedlozi 
prema njihovom broju bodova. Projektni prijedlozi sa najvećim brojem bodova će biti 
privremeno odabrani dok se ne dosegne dostupni budžet za ovaj poziv. Pored toga će biti 
izrađena rezervna lista u skladu sa istim kriterijima. Ta lista će se koristiti ukoliko više 
sredstava postane dostupno tokom perioda važenja rezervne liste. Period važenja rezervne 
liste iznosi 8 mjeseci. 
 
Svaki odbijeni projektni prijedlog će biti zamijenjen slijedećim najbolje rangiranim projektnim 
prijedlogom sa rezervne liste koji može biti finansiran iz budžeta dostupnog za ovaj poziv.    
 
 
 

 
8  Digitalna zrelost se odnosi na napredak ili izvrsnost određene organizacije u usvajanju i provedbi digitalizacije u različitim 

oblastima. Procjena digitalne zrelosti obuhvata trenutni nivo digitalizacije organizacije u različitim oblastima, kao što su prodaja i 
marketing, korisničke usluge, upravljanje lancem nabavke i operacija 



 

13 
 

Napomena:  

• Ukoliko određeni broj projektnih prijedloga dobije isti broj bodova, a dostupna sredstva 
projekta nisu dovoljna kako bi se finansirali svi ti projektni prijedlozi, prioritet će biti dat 
projektima koji imaju viši nivo finalizacije (kriterij 2.2). 

• Ukoliko taj kriterij nije dovoljan, prednost će se dati projektu predloženom od strane 
poduzeća kojim upravlja žena i/ili u koje su aktivno uključene žene (kriterij 2.3). 

• Ukoliko taj dodatni kriterij nije dovoljan, prioritet će se dati projektu koji pokazuje razvoj 
kapaciteta za istraživanje i razvoj i inovativnu komponentu predloženog rješenja 
(kriterij 2.6). 

 
Pored toga, svi projektni prijedlozi koji se odaberu u okviru ovog poziva su predmet konačne 
provjere i odobravanja od strane Odjela za ugovaranje ugovornog organa. Ukoliko Odjel za 
ugovaranje odbije prijedlog i prateće dokumente, ugovor o grantu neće biti dodijeljen.    
 
Podnositelj prijave će u svakom slučaju biti obaviješten o konačnoj odluci.     

 
2.4.  OBAVIJEST O ODLUCI UGOVORNOG ORGANA   

 
2.4.1. Sadržaj odluke  

 
Podnositelji prijave će biti obaviješteni u pisanom obliku o odluci ugovornog organa koja se 
odnosi na njihov projektni prijedlog. U slučaju odbijanja će biti obaviješteni o 
razlogu(razlozima) za odbijanje. Ova obavijest će biti poslana putem e-maila.   
 
Podnositelji prijave koji smatraju da su oštećeni greškom ili nepravilnošću u procesu dodjele 
mogu podnijeti žalbu projektu najkasnije u roku od dvije sedmice nakon prijema obavijesti.      
 

2.4.2. Okvirni raspored 

 
Okvirni raspored aktivnosti planiranih u okviru ovog poziva je dat ispod:    
 

AKTIVNOST DATUM VRIJEME 

1. Objava poziva 29.08.2023. 08:00 

2. Online info sesija   
05.09.2023. 
(link na stranici projekta) 

12:00 

3. Rok za zahtjeve za pojašnjenja 
ugovornog organa    

11.09.2023. 08:00 

4. Zadnji datum do kojeg ugovorni organ 
daje pojašnjenja    

13.09.2023. 16:00 

5. Rok za dostavljanje projektnih 
prijedloga     

18.09.2023. 16:00 

6. Administrativna provjera, provjera 
prihvatljivosti i procjena kvalitete 

septembar – oktobar 2023. - 

7. Provjera kapaciteta i obavijest o dodjeli   oktobar 2023. - 

8. Potpisivanje ugovora  novembar 2023. - 

Svi navodi vremena se odnose na vremensku zonu zemlje ugovornog organa (CET+1).  

Ovaj okvirni raspored se odnosi na privremene datume, a ugovorni organ ga može ažurirati 
tokom postupka. U takvim slučajevima će ažurirani raspored biti objavljen na web stranici 
projekta www.eu4digitalsme.ba. 
 
2.5. USLOVI ZA PROVEDBU NAKON ODLUKE UGOVORNOG ORGANA O DODJELI GRANTA    

 
Nakon pozitivne odluke o dodjeli granta, korisnicima će biti ponuđen ugovor (lokalna 
subvencija).    
 
Dodatni detalji vezani za ugovore se mogu pronaći u dijelu Nabavke i finansiranje zvanične 
web stranice GIZ GmbH (https://www.giz.de/en/workingwithgiz/34529.html). 
 
GIZ zadržava pravo da ne dodijeli cjelokupna dostupna sredstva u konsultaciji sa 
Delegacijom Evropske unije u BiH, ukoliko postoje sumnje u vezi s tim da li je podrška 
relevantnim projektima u skladu sa ciljevima poziva. 
 
  
 
 
 
 

http://www.eu4digitalsme.ba/
https://www.giz.de/en/workingwithgiz/34529.html
https://www.giz.de/en/workingwithgiz/34529.html

